
Skipulags- og samgönguráð 
 

Málsnúmer: USK2021020121 

23. apríl 2021 

Tillögur um breytt akstursfyrirkomulag í Reykjavík  

Lagt er til að skipulags- og samgönguráð samþykki eftirfarandi: 

- Að svæði innan reits sem afmarkast af Laugavegi, Katrínartúni, Bríetartúni og Rauðarárstíg 
(Skúlagarður) verði vistgötusvæði. 

- Að Lágholtsvegur verði vistgata. 
- Að Drafnarstígur frá Öldugötu verði vistgata. 
- Að botnlangarnir Þverás 1-7 og 9-15 verði vistgötur.  

Ofangreind ráðstöfun verði merkt með viðeigandi umferðarmerkjum og yfirborðsmerkingu þar sem 
það á við, í samræmi við reglugerð 289/1995 um umferðarmerki og notkun þeirra ásamt áorðnum 
breytingum. 

Greinargerð 
Hér á eftir er gerð stuttlega grein fyrir bakgrunni hverrar tillögu. Teikningar sem sýna áætlaðar 
merkingar fylgja með hér að aftan.  

Göturnar sem lagt er til að verði vistgötur, Skúlagarður, Lágholtsvegur, Drafnarstígur og tveir 
botnlangar Þveráss, eiga það sameiginlegt að þar er ekki skilgreind gangstétt við akstursleiðina nema 
að litlum hluta í Skúlagarði. Gangandi vegfarendur deila því rými með akandi og er eðlilegt m.t.t. 
umferðaröryggis að umferðin sé á forsendum gangandi vegfarenda. Bifreiðastöður í göturýminu hafa 
aukið enn á áhættu fyrir gangandi vegfarendur en einnig þrengt að akstursleiðinni þannig að ökutæki 
geta ekki mæst og sorphirða hefur átt erfitt með að komast um. Slík þrengsli eru líka heftandi fyrir 
neyðarumferð. Ekki eru skilgreind bílastæði á þessum götum í dag. Samkvæmt umferðarlögum er 
óheimilt að leggja vélknúnum ökutækjum í vistgötu nema í merktum stæðum. Ekki er gert ráð fyrir 
sérstaklega merktum stæðum í borgarlandi í neinum þessara gatna nema í Skúlagarði en þar eru nú 
þegar bílastæði þar sem ekið er inn frá Laugavegi. Á öllum götunum eru bílastæði innan lóða.  

  
Bifreiðastöður í Þverási valda slæmri sýn fyrir gangandi vegfarendur sjást illa þar sem gengið er út á milli bifreiða. 

Skúlagarður, innkeyrsla frá Bríetartúni.  Lágholtsvegur og Drafnarstígur (www.ja.is) 

 

Í samræmi við 1. mgr. 84. gr. umferðarlaga nr. 77/2019 hefur tillagan verið borin undir og samþykkt af 
lögreglunni á höfuðborgarsvæðinu.  

 

Fyrir hönd skrifstofu samgöngustjóra og borgarhönnunar 

 
Guðbjörg Lilja Erlendsdóttir 

Deildarstjóri samgangna 

